Martin Bidoret

Chanson de Gaston Beltrame
figurant sur ’album « Beltrame » sorti en 1975 chez Ventadorn

Sus lo dralhon peiros de I’an cinquanta un

La paura libertat trebala sei raubilhas

Lei temps son claus per ela — ara i a plus degun —
Adeja lei cadenas an un sang que rovilha

Subran toteis ensems obriers e paisans

Dins lo roge escaborn cridavan aqueu cant

Refranh :

Martin Bidoret, Martin de Barjous
Volias pas morir, t’an tuat dos cops
T’an tuat dos cops

Martin de Barjous

Sias totjorn vivent

Sias totjorn vivent

Es pas acabat lo temps de luchar
Lo temps de luchar per la libertat

II

Tant d’0mes matrassats sus lo prat-batalhier

I avia lo Toina Bon, Giraud dich ’esperanca
Fusilhats coma tu, O Martin Bidoret

Un cop pot pas sufire per tuar la Provenca

— Toina ! Toina ! Sias mort ? demandava Giraud
—Non ! e tu mon amic ?

— Per nautrei es plan pauc !

Ieér, ara o deman, siam totjorn esvelhats
Toina, Giraud, Martin grelhan dins nostre cor
Podém jamai morir sensa la libertat

E podrem jamai viure sota lo vent dau Nord.
Escota, escota, amic lo cant dau sovenir

Que monta dau passat per durbir I’avenir

Louis MARTIN, dit Marin Bidouré ou Bidauré, né le 24 aoiit 1825 a Barjols (Var) et fusillé le 14 décembre 1851 a Aups (Var),
est un opposant au coup d’Etat de Louis-Napoléon survenu douze jours plus tot a Paris.



